
Bikerchilbi 2011 
 
Ich wet hyyr äü wider eppis brichtä  
Vilicht luschtigi oder äü tragischi Gschichtä 
 
Zerscht äs par Zweizeiler: 
 
Am Fryyli syyni Firz sind ächt ä Qual 
nach äs paar Biärli stinked diä sackbrutal 
 
Wenn gärä dyys Hüs wetsch isoliärä 
d’s Grischt vom Schigo friähzytig reserviärä 
 
Bümä Beat: Bevor bi Müsig wider tüäsch umäfägä 
probiär Linoleum ohni Fähler z’sägä 
 
Hyyr z’erschtmal doobä, das isch gspunnä 
d’r Büählma Ruedi ä Güätschyyn gwunnä 
 
Dank d’r Hilf vo d’r Haldibikerhordä 
isch am Fryyli sy Umbüw nu fertig wordä 
 
Prosecco tüät hiäntä am Donschitg rinnä 
meischtens tüät d’Brigitte d’r Güätschyn gwinnä 
 
D’r KTM Sepp isch eifach än umärä 
a eim Tag dryy Päss mit Bike uberquärä 
 
Im Acherli obä merkt är, dass eppis fählt am Riggä 
d’r Fryyli het d’r Rucksack däheimä la liggä 
 
Am Donschtig, chasch sägä was dü wit 
isch d’r Späck vo d’r Märy eifach d’r Hit 
 
D’ Pragelchoscht nit güät ubärächo 
diä eintä d’r Schyysser hend ubercho 
 
D’r Hans und d’r SPS tiänt sich immer drickä 
d’Müsigbox went sy eifach nit flickä 
 
Än altä Gaadä, wo all tiänt kännä 
tüät mä nyywschtens Urgadä nännä 
 
Nach äs paar Biärli wenn d’Zungä tiänt rollä 

seit d’r Wysli amigs, spilt doch kei Kontrollä 
 
Mit dummä Sprich und äü plagiärä 
chasch am Vroni sicher nit impregniärä  
 
Am Fryyli syyni Sprich sind ächt d’r Hit 
seit hiäntä zu yys, sisch-Schöppä Zyt 
 
D’s Triteam und d’Gisler Brothers stimmed yys froh 
bi dänä Superleischtigä säged miär nur Shampoo 
 
Wenn’s di bim Fehn nit wot uf d’Schnurrä riärä 
müäsch dich bim Figgstüähl ächt proschtituiärä 
 
D’Monika fahrt schnell, kännt kei Grahrä 
d’r Fryyli meint de, muschi halt la fahrä 
 
Hit scho wider doobä gsy, definitiv 
D’s Vroni het scho trunkä än Aprimitiv 
 
So d’Churzgschichtä sind fertig, ich bi froh 
denn Fremdwerter sind ächt nit myys Rechaud 
 
Jetz nu äs paar längeri Värsli: 
 
Geburts- und Hochzytstag: 
Am Donschtig 23. Juni isch äs gsy 
äü d’r Wysli und d’r Fryyli sind dobä gsy 
Gfyyred hend diä zwee tätsch ohni Fräüwä 
d’r Hüäber fasch vom Stüähl het ghäüwä 
Am Wysli sy Fräü fyyred hit Geburtstag 
und d’r Werni und d’s Lotti hend hit Hochzytstag 
D’r Ruedi cha das nit vèrstah 
wèmmä bi settigä Ereignis d’Schätzli cha däheimä la 
Faht fascht afä surrä und düät d’ Äügä ryybä 
will är hätti miässä däheimä blyybä 
 
Aktuell: SBB ufem Haldi: 
Hit am Mittag hinderem Alpäreesli passiert 
d’r Bärti mit Leitärä vèrbyy gspaziärt 
D’Mariza dur d’s Fänschter het das gseh 
riäft d’r Märy und lärmed juhe 
Chum cho lüägä hèr üf schnurrä 
da hinnä fahrt äs Zigli durä 

D’Erkänntnis vo dèm Gschichtli isch gsy 
d’Mariza het wahrlich vil Phantasie 
 
 
Poschtä i d’r Ikea: 
Midem Yychäufswagä vorem Lift tiänd stah 
bis miär dra chämed, chas nu länger gah 
Dähiä nu wartä: Nei hent syy sich gseit 
und d’r Ychäufswagä i obärä Stock üfätreit 
Sy hend sich gfühlt wiä Ryysägwinnär 
doch d’Lyt fraget sich: Was sind das fir Spinner 
D’s Fränzi dèrnäbä sich heig schiniärt 
und sich mit dänä Zweiä total blamiärt 
Äs gaht nit lang, da gseesch d’s Vroni und d’Jolä 
midem Vogelchefi Milch ga hoolä 
 
Triathlon: 
Fir jedä Üsdürsportler sind syy Vorbilder 
fir yys Biker ächti Üshängeschilder 
Mim Reto dryy Disziplinä träniärä 
mit Erfolg uberall de äü brilliärä 
Sara und Joli mached wyter so 
äü yywärä Trainer so stimmed froh 
Nur d’r Sara hät ich nu ä Tip 
wenn nit mehreri Räng verlyyrä wit 
Nachem Schwimmä nit zu starch pressiärä 
d’Badchappä am richtigä Ort platziärä 
Am Triteam wysched miär vo Härzä 
wyterhin vil Erfolg und wenig Schmärzä 
Fir vergangeni Erfolg diänt miär gratuliärä 
und fir yych dryy härzlich apläüdiärä 
 
 
50. Geburi Brigitte Dübi: 
Ä grossi Red het d’r Dübi gschwungä 
nach Wort und Sätz het heftig grungä 
Mit tollä Sprich d’Stimmig tüät üfhèllä 
doch meh vo sich as vom Schätzli verzèllä 
Am Schluss är fascht faht afä rärä 
gäll Brigitte, hesch mich trotzdem gärä 
Äs Komplimänt müäss mä ihm trotzdem machä 
bim Organisiärä gits bi ihm kei halbi Sachä 
Das Fäscht isch drum ganz toll glungä 
diä eintä äs rächts Ryyschli heiget gschwungä 

D’r Bärti am Schluss müäss d’Mary begleitä 
und ich zum negschtä Färsli ubäräleitä 
 
Wägem Ma wot sy sich nit schiniärä 
müäss allei hinder irä hei marschiärä 
Churz däheimeä heig är lüt gioolät 
vom obärä i undärä Stock syg appätrooled 
Uf d’s WC heig är wèllä ga pfundä 
doch d’s Liächt är leider nimmä gfundä 
Am Bodä mit Schmärzä är tüät hüürä 
doch d’Silvia het mit ihm kei Bedürä 
Won är sich doch de heig poschtiärt 
syy ihn doch nu i Spital chauffiärt 
Brüchä kei Narkosä git är züä unumwundä 
zum Näiä syyni chlyyni Wundä 
Drum Ruedi tüä doch glyy bigoscht 
d’Stägä belyychtä wiä d’Altdorfer Poscht 
 
Ruedi ä Tip vo miär: 
Wenn nit willsch verletzä nu d’r Riggä 
nachem negschtä Absturz uberunnä ligggä 
 
Lyyschtäbruch: 
D’r Dureh Reto müäss i Spital 
Lyschtäbruch behebä isch brutal 
D’Chrankäschweschter het ihm gfallä 
bi dèm super Ablick faht är afä lallä 
Doch schnell vergaht ihm de syy’s Lachä 
wo syy ihm müäss ä Yläüf machä 
Är heig sich dèrbyy grüüsig schiniärt 
wo syy ihm d’s Schlyychli i d’s Arschloch fiährt 
Zu ihrä seit är trotzdèm de ganz cool 
ach äs wär scho scheen, wenn ich wär schwul 
 
Transalp: 
D’r Schigo und d’r Steve sind gfahrä 
wiä  vèrruckt trotz vilnä Gfaarä 
Diä Strapazä sind jetz zum Glick vèrbyy 
ufem Podescht sind diä zwee schlussändlich gsyy 
Trotz super Leischtig tiänts nit plagiärä 
drum miär midämä grossä Apläüs gratuliärä 
Uf d’Schigos Äüto Wärbig platziärt 
het sich där Trip ächt äü grändiärt? 
Äü d’Pia macht mit, isch voll dèrbyy 

dryy Wuchä speeter sèll äü so syy 
Mit Wärbig im Tèllpark halt ga poschtä 
sonä Wuchä tüät halt eppis choschtä 
 
Mettener Butzli: 
Ä wunderbari Tür im Schächätal 
diä Üfstiyg zum Teil sind ächt brutal 
Alli hent gschnüfed und heftig gschwitzt 
einä isch dobä fascht umägflitzt  
Wäschä hät är sy Body wèllä 
alles derbyy tüät är verzèllä 
Wäschplätz und Seifi hät är dèrbiä 
doch fliässends Wasser keis dèhiä 
Drum het är det obä unschiniärt 
mit Deo und Parfüm um sich griärt 
Doch d’s Tipfli ufem bekanntä Y 
sind ihm syyni Strandsandalä gsy 
Üspackt het är äü nu ä Fläschä Wyy 
drum isch sy Rucksack so schwärä gsy 
D’Moral vo därä Gschicht chenti syy 
d’r Wysli leit halt Wärt uf Hygenie 
 
Duell Hüäber / Fryyli: 
Mit Militärvelo uf d’s Haldi, das isch gspunnä 
dèrmal d’r Hüäber klar het gwunnä 
Vil läüfä hent diä beidä miässä 
das müäss d’r Werni heftig biässä 
Joggä isch halt nit syys Ding 
wird halt nit träniärt bim Spinning 
Z’negsch mal wider ä Disziplin halt wählä 
wo beidi sich glyych starch miänd üfäquälä 
Das Duell tüät yys allnä gfallä 
drum lent yych wider eppis la yfallä 
Mit yych Supertypä tiäm miär gärä fyyrä 
und wider im Alpäreesli umälyyrä 
 
Polizyy-Rächnig im Alpäreesli: 
Nach äs paar Biärli isch äs umä Ruedi gscheh 
so falsch rächnä tüät scho fascht weh 
D’r Hüäber zitiärt d’Mary ganz prezyysi 
dryy Chatzä sind genäü eis Zyysi 
Drüfabbä seit der Depp de nu, oh nei! 
sächs sind demzufolge zwei! 
D’Lacher sind uf syynärä Sytä gsy 

so rächnet mä halt bi d’r Polizy 
 
Bärti Gschichtä (z’letscht Jahr isch d’ Mary dracho!): 
D’r Bärti, ändlich wider uf d’r Pirsch 
schiässt ä Rehbock statt ä Hirsch 
Sofort am Wildhiäter telefoniärt 
dèrbyy sich grüsig heig schiniärt 
Drüffabbä seit är, sind ächt d’Tränä gflossä? 
ha d’r greschti Bock im myym Läbä gschossä 
Drum Bärti, tüä nimmä im Wald umä blochä 
liäber fir yys käüft’s Fleisch fein chochä 
 
D’r Bärti uf Schattdorf anä Sitzig miässä 
äü d’Mary där Abig ohni ihn will gniässä 
Syys Schätzli bim Gammä Leni platziärt 
bim üfäfahrä är de heig pressiärt 
Speeter syy ihm müäss telefoniärä 
tüäsch mich zrugg uf d’s Haldi chauffiärä? 
Där i syym Jeep isch ganz perplex 
warum? Wetsch hinecht nu chli Sex? 
Doch d’Mary nit lachä sondern toobä 
där Depp isch scho bim Forschthüs obä 
Syy immer nu bim Leni gsässä 
Sex chasch hinecht ächt vergässä 
Ihm pletzlich nimmä isch ums Joolä 
schnellschtens abbä d’Fräü ga hoolä 
D’Mary heig ihm schnell verzoogä 
vilicht glych nu zämä i d’s Bett sind gflogä???? 
 
Nu einisch d’r Bärti: 
 
D’r Bärti nimmt bi d’r Anitä unnä 
ä Blüämästock mit, das isch gspunnä 
Dänkt het är nit vil dèrbyy 
meint, syg fir d’s Haldi üfä gsy 
Am andärä Tag d’Anitä telefoniärt 
heig bi dèm Ablick d’Händ verriärt 
Sy cha d’r Dädi gar nit loobä 
im Gägäteil sy tägi ä chli toobä 
Där Topf heig sy einiges gchoschted 
mit Freid zum Friäligsafang poschted 
Är sich sofort uf d’Sockä gmacht 
diä Blüämä d’r Anita abbä bracht 
Äs heig, um diä Gschicht abzrundä 

äs Happyend de nu stattgfundä 
 
Dankä: 
Mary und Bärti, iär sind eifach d’r Hit 
chasch üfä cho wenn immer dü wit 
Willkommä isch jedä Gascht bi yych obä 
fir d’Gaschfrindschaft chammä yych nur loobä 
Yyweri Grosszigigkeit het keini Gränzä 
drum danked miär yych äü ächt vo Härzä 
So tiänt jetz yyweri Händ treniärä 
und als Dank dènä beidä appläüdiärä 
 
So jetz sind sy fertig myyni Gschichtä 
d’s negscht Jahr chent einisch än andärä brichtä 
Und jetz uf d’Tanzbühni fertig los 
denn yysèri Müsig isch grandios 
Drum jolä, tanzä und äü schwitzä 
d’Tscheepä apziä und d’Ärmel umälitzä 
Hitä tanzed d’Bikerschar 
all gend üsä, das isch klar 
Und ich herä üf mit Schyysdräck schnurä 
Susch treit d’r eint oder diä ander nu durä 
Ha jetz Durscht und müäss ga sitzä 
bevor ich bim Tanzä de tüä schwitzä 
Drum wyysch ich d’r ganzä Bikerschar 
vil Vergniägä und äs güäts nyyws Jahr 
 
Wysli Gisler, Oktober 2011 
 
 
 
 
 
 
 
 
 


